	ՀԻՄՆԱՎՈՐՈՒՄ 

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 

2007 ԹՎԱԿԱՆԻ ՆՈՅԵՄԲԵՐԻ 23-Ի ԹԻՎ 1390-Ն 

ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» 
ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 

ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ


	1.
	Անհրաժեշտությունը

	
	Որոշման նախագծի (ՀՀ կառավարության 2007 թվականի նոյեմբերի 23-ի «Հայաստանի Հանրապետության քաղաքացիություն ստանալու, ինչպես նաև Հայաստանի Հանրապետության քաղաքացիությունը դադարեցնելու համար անհրաժեշտ փաստաթղթերի ցանկը և դրանք ներկայացնելու կարգը սահմանելու մասին» թիվ 1390-Ն որոշման մեջ փոփոխությունների վերաբերյալ) ընդունումը բխում է ՀՀ վարչապետի 2010 թվականի հուլիսի 27-Ի N 595-Ա  որոշմամբ հաստատված միջոցառումների ծրագրի 14-րդ կետի վերաբերյալ նշված միջոցառումների ծրագրի կատարման ընթացքի մասին ՀՀ վարչապետի  մոտ 2010 թվականի դեկտեմբերի 28-ին կայացած խորհրդակցության ընթացքում ընդունված որոշումից (արձանագրություն N 11.3 {57751}-11, 9-րդ կետի «ը» ենթակետ): Ի կատարումն արձանագրության 9-րդ կետի «ը» ենթակետի՝ ՀՀ կառավարության աշխատակազմ ներկայացված որոշման նախագծի նախնական քննարկման ընթացքում, համաձայնություն ձեռք բերվեց որոշման հավելվածները ներկայացնել նոր խմբագրությամբ՝ որոշման կիրառելիությունը դյուրացնելու նպատակով: 



	2.
	Ընթացիկ իրավիճակը և խնդիրները

	
	Ընդունումից ի վեր ՀՀ կառավարության 2007 թվականի նոյեմբերի 23-ի «Հայաստանի Հանրապետության քաղաքացիություն ստանալու, ինչպես նաև Հայաստանի Հանրապետության քաղաքացիությունը դադարեցնելու համար անհրաժեշտ փաստաթղթերի ցանկը և դրանք ներկայացնելու կարգը սահմանելու մասին» թիվ 1390-Ն որոշման մեջ կատարված բազմաթիվ փոփոխությունների արդյունքում Հայաստանի Հանրապետության քաղաքացիություն ստանալու, ինչպես նաև Հայաստանի Հանրապետության քաղաքացիությունը դադարեցնելու համար անհրաժեշտ փաստաթղթերի ցանկի որոշ կետեր ուժը կորցրած էին ճանաչվել, իսկ որոշ կետեր պետք է ուժը կորցրած ճանաչվեին նոր նախագծով: Փաստաթղթեր ներկայացնելու փոխարեն ՀՀ քաղաքացիություն հայցողը պետք է պատասխանի հարցաթերթիկի հարցերին: Քանի որ կարգում բազմաթիվ վկայակոչումներ կային ցանկի կետերին, ապա նպատակահարմար է ինչպես ցանկը, այնպես էլ կարգը շարադրել նոր խմբագրությամբ: Բացի այդ, որոշման կիրառելիությունը դյուրացնելու համար «Հայաստանի Հանրապետության քաղաքացիության մասին» Հայաստանի Հանրապետության օրենքի՝ վկայակոչվող 13-րդ հոդվածի դրույթները ներառվել են կարգի մեջ: Հստակեցվել են նաև կարգում նշված ժամկետները, այդ թվում՝ քաղաքացիություն ստանալու կամ դադարեցնելու համար դիմած անձանց իրազեկելու համար: Կարգից հանվել է Հայաստանի Հանրապետությունում քաղաքացիության ստանալու դիմելու դեպքում ԱՎՎ կողմից ՀՀ արտաքին գործերի նախարարության եզրակացությունը պարտադիր ստանալու պահանջը:  ՀՀ ԱԳՆ-ից եզրակացություն պահանջվելու է միայն դեսպանություններից կամ հյուպատոսական հիմնարկներից լրացուցիչ տեղեկություններ ստանալու անհրաժեշտության դեպքում:

	3.
	Տվյալ բնագավառում իրականացվող քաղաքականությունը

	
	Հայաստանի Հանրապետության քաղաքացիություն ստանալու, ինչպես նաև Հայաստանի Հանրապետության քաղաքացիությունը դադարեցնելու համար պահանջվող փաստաթղթերի ցանկը կրճատվում է:  

	4.
	Կարգավորման նպատակը և բնույթը

	
	Որոշման նախագծի կարգավորման նպատակն է Հայաստանի Հանրապետության քաղաքացիություն ստանալու, ինչպես նաև Հայաստանի Հանրապետության քաղաքացիությունը դադարեցնելու համար անհրաժեշտ փաստաթղթերի ներկայացնելու կարգի կիրառման դյուրացումը, փաստաթղթաշրջանառության  արդյունավետության բարձրացումը: 

	5.
	Նախագծի մշակման գործընթացում ներգրավված ինստիտուտները և անձիք

	
	Նախագիծը մշակվել է ՀՀ ԱԳՆ աշխատակազմի իրավաբանական և հյուպատոսական վարչությունների կողմից: 

	6.
	Ակնկալվող արդյունքը

	
	Որոշման ընդունումը թույլ կտա ավելի արդյունավետ ձևով կազմակերպել Հայաստանի Հանրապետության քաղաքացիություն ստանալու, ինչպես նաև Հայաստանի Հանրապետության քաղաքացիությունը դադարեցնելու հետ կապված փաստաթղթաշրջանառությունը:  


